
चाइनीज मांझे की बिक्री करने वालों के 
खिलाफ हो सख्त कार्रवाई - सांसद गुप्ता
सांसद ने चाइनीज मांझे की बिक्री और दुर्घटनाओं के बढ़ते मामले को लेकर 

अधिकारियों के संज्ञान में डाला, आमजन से भी की अपील
मंदसौर । जान लेवा होते 

चाइनीज मांझे के बिक्री पर पर 
प्रतिबंध लगाने और बिक्री करने 
वालों के खिलाफ सख्त कार्रवाई 
करने को लेकर सांसद सुधीर गुप्ता 
ने अधिकारियों से चर्चा की और 
नाराजगी जाहीर की। पूर्व में भी 
सांसद गुप्ता ने नीमच, मंदसौर व 
रतलाम के कलेक्टर को पत्र लिख 
कर चाइनीज मांझे की बिक्री करने 
वालों के खिलाफ सख्म कार्रवाई 
करने की बात कही।

सांसद गुप्ता ने कहा कि पिछले 
कई समय से देखने में आ रहा 
है कि जिले मे चाइनीस मांझे का 
उपयोग लगातार बढ़ता जा रहा है। 
जिसके दुष्परिणाम लगातार सामने 

आ रहे है। यह आमजन, पशु-
पक्षियों के लिए घातक सिद्ध हो 
रहा है। लगातार हो रही दुर्घटनाओं 
के कारण इस पर प्रतिबंध के बाद 
भी इसकी बिकी खुले रूप से हो 
रही है। एक दिन पूर्व भी संजीत 
नाके पर चाइनीज मांझे की चपेट 

में आने से नागरिक की गर्दन पर 
काफी गहरा जख्म हो गया। ऐसी 
घटनाओं की पुनः ना हो इसके 
लिए सभी अधिकारी कठोर कदम 
उठाए। उन्होने कहा कि  एक टीम 
गठित की जाकर दुकानो की जांच 
करवाई जाए तथा ग्रामीण एवं 
शहरी पंतग, डोर व्यापारियो को 
निर्देश एवं समझाईश दी जाए तथा 
सख्ती के साथ इस पर कार्यवाही 
हो सके। इसी के साथ ही उन्होने 
शहर वासियों से अपील की है कि 
वो अपने बच्चों को समझाये की वो 
चाइनीज मांझे का इस्तेमाल न करें। 
अगर कोई भी चाइनीज मांझे की 
बिक्री करता है तो उसकी सूचना 
प्रशासन को देवे।

नीमच । राजस्व अधिकारी 
कृषि भूमि के बंटाकन कार्य 
प्राथमिकता से करें। य‍ह निर्देश 
कलेक्टर हिमांशु चंद्रा ने मंगलवार 
को जनसुनवाई में रतनपुरा मनासा 
के नानालाल पिता गंगाराम के 
आवेदन पर तहसीलदार रामपुरा 
को दिए। नानालाल ने तहसीलदार 
द्वारा कृषि भूमि बंटाकन आदेश 
जारी करने के बाद भी बंटाकन 
नहीं करने की शिकायत कलेक्टर 
से की। इस पर तहसीलदार को 
बंटाकन करने के निर्देश दिए गए। 

जनसुनवाई में गिरदौड़ा के 
वरदीचंद धनगर ने प्रधानमंत्री 
आवास योजना का लाभ दिलाने 
और बच्चों की स्कूल फीस माफ 
करवाने संबंधी आवेदन प्रस्तुत 
किया। कंजार्डा़ के मनोज राठौर ने 

ड्रोन सर्वे में उसके आवासीय पट्टा 
क्रमांक 893 पर अन्य व्यक्ति का 
नाम दर्ज हो जाने पर त्रुटी सुधार 
करवाने, सरवानिया महाराज के 
वासुदेव दर्जी ने भूखण्ड का कब्जा 
और आम रास्ते का कब्जा दिलाने 
संबंधी आवेदन प्रस्तुत किया। जिस 
पर कार्यवाही के निर्देश कलेक्टर 

द्वारा संबंधित अधिकारियों को दिए 
गए ।

कलेक्टर हिमांशु चंद्रा ने 
मंगलवार को कलेक्टोरेट सभाकक्ष 
नीमच में जनसुनवाई करते हुए 
84 लोंगो की समस्याएं सुनी और 
उनका निराकरण करने के निर्देश 
संबंधित अधिकारियों को दिए। 

जनसुनवाई में एडीएम श्रीमती 
लक्ष्मी गामड़, जिला पंचायत 
सीईओ अरविंद डामोर व जिला 
अधिकारी उपस्थित थे ।

जनसुनवाई में रामपुरा के 
ग्राम थनेड़ के मोहन, भेरूलाल, 
नंदलाल, बंगला नम्बर 59 नीमच 
की संतोष, भोलाराम कम्पाउण्ड 

नीमच के रविकांत, रेवली देवली 
के हीरालाल, सोनियाना के 
राजमल, रावणरूण्डी के संतोष, 
संजू एवं दीपक, जवाहर नगर 
नीमच के शशिकांत पाराशर, 
सनावदा के सम्पतलाल, नीमच 
सिटी के सज्जनलाल, लुमडी 
की निर्मलाबाई, यादवमण्‍डी 
के नानुराम, बिसलवास कलां 
के नाथुलाल, रायसिंहपुरा के 
श्यामसिह, भादवामाता के गोपाल 
पोरवाल, दीपक नागदा, दडौली 
के कन्हैयालाल, जनकपुर की 
सोनाबाई, बंगाली कॉलोनी 
ग्वालटोली के कमल प्रजापति, 
सरवानिया महाराज की सुमन कुंवर 
आदि ने भी अपनी समस्याओं 
से संबंधित आवेदन प्रस्तुत कर, 
अपनी समस्याएं सुनाई।  

कृषि भूमि का नियमानुसार बंटाकन किया जाए - चंद्रा
कलेक्टर ने की जनसुनवाई- 84 लोगों की सुनी समस्याएं

नीमच । मिलावट से मुक्ति 
अभियान के तहत खाद्य सुरक्षा 
विभाग द्वारा लिए गए नमूनों की 
प्राप्त जॉंच रिपोर्ट के आधार पर 
अमानक पाए गए खाद्य पदार्थो 
पर संबंधित संस्थानों, दुकानों के 
विरूद्ध प्रकरण तैयार कर, सक्षम 
न्यायालय में प्रस्तुत करें। साथ ही 
खाद्य सुरक्षा अधिकारी जानकारी 
का पत्रक तैयार कर, प्रस्तुत करें, 
कि उन्होने किन-किन संस्थानों से 
किस तिथि को नमूने लिए और 
किस दिनांक को लैब से जॉंच 
रिर्पोट प्राप्त हुई। कौन सी रिर्पोट 
अमानक, मानक पाई गई और यदि 
कोई अमानक रिर्पोट प्राप्त हुई है, 
तो उस आधार पर किस दिनांक 
को केस दर्ज किया गया है। इसकी 
जानकारी का पत्रक तैयार कर 
अगली टीएल में प्रस्तुत करें ।

कलेक्टर ने सिंगोली के सर्वे 
नम्बर 441/1, 441/3 पर की 
गई संपत्ति की रजिस्ट्री की विस्तृत 
जाच कर, प्रतिवेदन प्रस्तुत करने 

के निर्देश जिला पंजीयक जिला 
नीमच को दिए। कलेक्टर ने निर्देश 
दिए, कि उक्त सर्वे नम्बर पर यदि 
गलत जानकारी के आधार पर 
बिक्री रजिस्ट्री हुई हो, तो रजिस्ट्री 
किसने की और किस आधार पर 
की, नामांतरण किसने और कैसे 
किया तथा इससे शासन को कितनी 
आर्थिक हानि हुई। इस संबंध में 
विस्तृत प्रतिवेदन प्रस्तुत करने के 
निर्देश जिला पंजीयक को दिये गए। 

कलेक्टर ने चायनीज माझा 
की बिक्री पर प्रभावी रोक लगाने 
के लिए एसडीएम को तहसीलदार 

के माध्यम से जॉंच कर, संबंधित 
दुकानों के विरूद्ध कार्यवाही करने 
और चायनीज माझा की जप्ती करने 
के निर्देश भी दिए। कलेक्टर ने कहा 
कि सभी एसडीएम सुनिश्चित करे, 
कि उनके क्षेत्र में चायनीज माझा 
की बिक्री ना हो। कलेक्टर ने जिले 
में संचालित सभी 108 एम्बुलेंस 
वाहनों के फिटनेस को चेक 
करने के निर्देश मुख्य चिकित्सा 
अधिकारी को दिए। उन्होने कहा, 
कि सभी एम्बुलेंस वाहन अच्छी 
हालत में हो, यह सुनिश्चित किया 
जाए ।

दिव्यांग शिविरों में 780 
दिव्यांगजन लाभांवित:- बैठक 
में बताया गया कि मुख्यमंत्री 
जनकल्याण अिभ‍यान एवं 
सुशासन अभियान के तहत अब 
तक जिले में आयोजित किए गए 
दिव्यांग शिविरों में 780 दिव्यांगता 
प्रमाण मेडिकल बोर्ड द्वारा बनाकर 
दिव्यांगजनों को लाभांवित किया 
गया है। साथ ही बस यात्रा पास एवं 
रियायती रेल्वे पास भी प्रदान किए 
गए है। जावद में 8 जनवरी 2025 
को दिव्यांग शिविर आयोजित किया 
जा रहा है। इसी तरह सिंगोली में 
15 जनवरी 2025 को दिव्यांग 
शिविर आयोजित किया जावेगा। 
कलेक्टर ने जन कल्याण अिभ‍यान 
के तहत सफल दिव्यांग शिविरों के 
आयोजन की सराहना की । बैठक 
में एडीएम श्रीमती लक्ष्मी गामड़, 
जिला पंचायत सीईओ अरविंद 
डामोर, सभी एसडीएम, डिप्टी 
कलेक्टर एवं जिला अधिकारी 
उपस्थित थे। 

खाद्य पदार्थो के अमानक पाए गए नमूनों के आधार 
पर प्रकरण तैयार कर प्रस्तुत करें - कलेक्टर चंद्रा

जिले में चायनीज मांझे की बिक्री पर प्रभावी रोक लगाए, कलेक्टर ने जिला अधिकारियों की बैठक में दिए निर्देश

नीमच । ब्राह्मण सोशल ग्रुप 
नीमच के तत्वावधान में अटल 
बिहारी वाजपेई सभागार टाउन हॉल 
परिसर में समाज सेवा के क्षेत्र में 
उल्लेखनीय सेवा कार्यों के लिए 
विभिन्न प्रतिभाओं का सम्मान शाल 
श्रीफल से किया गया। कार्यक्रम का 
शुभारंभ गणेश जी एवं परशुराम 
जी के चित्र पर माल्यार्पण एवं 
दीप प्रज्वलित कर किया गया।इस 
अवसर पर प्रयागराज इलाहाबाद 
संस्कृत विश्वविद्यालय की संस्कृति 
विभाग की सहायक प्राध्यापक 
डॉक्टर मीनाक्षी जोशी ,मणिकांत 
शर्मा, ज्योतिषाचार्य प्रशांत व्यास 
के आतिथ्य एवं ब्राह्मण सोशल 
ग्रुप अध्यक्ष चेतन व्यास मामा, 

सचिव जैसी शर्मा, कोषाध्यक्ष 
कन्हैया लाल शर्मा की उपस्थिति 
में वरिष्ठ नागरिक जगदीश जोशी, 
सीएम पोरवाल ,प्रकाश शर्मा, 
वरिष्ठ महिला नागरिक श्रीमती 
निर्मला देवी व्यास, पांची भाई 
शर्मा, छीम्मा बाई शर्मा ,अवंती 
देवी तिवारी, गायत्री देवी शर्मा, 
उर्मिला देवी शर्मा, अनुसूया देवी 
जोशी, लीला देवी शर्मा, सदाशिव 
सारस्वत कुकड़ेश्वर वाले, 
कर्मकांडीय पंडित परिषद के पंडित 
राधेश्याम उपाध्याय, मालचंद 
शर्मा, जगदीश प्रसाद शर्मा, 
रामावतार शर्मा, लक्ष्मण शर्मा, 
रामेश्वर शर्मा, घनश्याम शास्त्री 
चंदू, राहुल शर्मा ,प्रेम प्रकाश 

शर्मा, श्रवण कुमार शर्मा, मनीष 
शर्मा, दिनेश शर्मा चीनी, सुनील 
शर्मा, राजेश चतुर्वेदी ,जयप्रकाश 
प्रहलाद, शंकर शर्मा,नगर के विप्र 
पत्रकार बंधु, सुभाष ओझा ,उमेश 
जोशी ,कमलकांत जोशी,मुकेश 
सहारिया, भुपेंद्र गौड़ बाबा, पवन 
शर्मा, गौरव त्रिपाठी, नरेंद्र शर्मा, 
श्रवण कुमार शर्मा राज, महेंद्र 
उपाध्याय, संजय कुमार नागदा, 
हेमेंद्र शर्मा चिंटू, दिनेश शर्मा, 
आकाश शर्मा, अर्पित शर्मा, एवं 
विगत 20 वर्षों तक धार्मिक क्षेत्र में 
निरंतर श्री रामायण, श्रीमद् भागवत 
ज्ञान गंगा, शिव पुराण, भजन 
संध्या एवं चातुर्मास में जैन संतों 
के प्रवचन प्रचार प्रसार के क्षेत्र 

में उल्लेखनीय योगदान के लिए 
पत्रकार अर्जुन सिंह जायसवाल को 
शाल श्रीफल प्रदान कर सम्मानित 
किया गया। इस अवसर पर ब्राह्मण  
सोशल ग्रुप के प्रोफेसर एल एन 
शर्मा, प्रकाश भट्ट, दिनेश मनावत, 
आशुतोष जोशी, मनीष भारद्वाज, 
योगेश शर्मा, विष्णु शर्मा, रमेश 
व्यास,जगदीश व्यास, सत्यनारायण 
पाराशर,सुरेश शर्मा, नीमच सिटी 
संजय शर्मा,ब्राह्मण सोशयल ग्रुप 
महिला मंडल  अध्यक्ष संगीता 
शर्मा, सचिव अर्चना तिवारी, 
कोषाध्यक्ष शोभा शर्मा, सह सचिव 
भारती व्यास, प्रभारी आरती व्यास, 
उर्मिला शुक्ला आदि बड़ी संख्या में 
समाज जन उपस्थित थे।

ब्राह्मण सोशल ग्रुप की अभिनव पहल, समाज सेवा के क्षेत्र में 
उल्लेखनीय योगदान के लिए विभिन्न प्रतिभाओं का किया सम्मान

भोपाल । मध्यप्रदेश सरकार 
युवाओं के उज्जवल भविष्य एवं 
उनके सशक्तिकरण के लिए 
नवाचारों पर जोर दे रही है। 
मुख्यमंत्री डॉ. यादव के सशक्त 
नेतृत्व में मध्य प्रदेश सरकार 
प्रधानमंत्री नरेन्द्र मोदी के मंत्र 
GYAN (ग़रीब, युवा, अन्नदाता 
और नारी) के सशक्तिकरण 
पर विशेष फोकस कर रही है। 
मुख्यमंत्री डॉ. यादव, प्रधानमंत्री 
मोदी के विजन को मिशन के रूप 
में धरातल पर लागू करने हर संभव प्रयास कर रहे हैं। 
इसी उद्देश्य से मध्यप्रदेश सरकार युवाओं के लिए युवा 
शक्ति मिशन के रूप में सशक्तिकरण की ऩई सौगात 
लेकर आई है। प्रदेश सरकार स्वामी विवेकानंद की 
जयंती 12 जनव+री से युवा शक्ति मिशन लांच करने 
जा रही है। इस मिशन में ग्रामीण और शहरी क्षेत्र के 15-
29 साल के युवाओं को जोड़ा जाएगा।

मिशन का यह है उद्देश्य - युवा शक्ति मिशन 
का उद्देश्य आत्मविश्वास एवं उद्यमिता को बढ़ावा देते 
हुए युवाओं में चुनौतियों का सामना करने का सामर्थ्य 

का जाग्रत करना। युवाओं को 
गुणवत्तापूर्ण शिक्षा, कौशल प्रदान 
करना है। मानसिक और शारीरिक 
स्वास्थ्य में सुधार के साथ नशे 
से युवाओं को दूर रखने के लिए 
प्रेरित किया जाएगा। सामाजिक 
बुराइयों (जैसे दहेज प्रथा, घरेलू 
हिंसा आदि) के खिलाफ युवाओं 
को शिक्षित किया जाएगा। राष्ट्र 
और राज्य के गौरवशाली 
इतिहास और संस्कृति से युवाओं 
को जोड़ा जाएगा। एनसीसी, 

एनएसएस और एनवायके से युवाओं को जोड़ा जोड़ते 
हुए पर्यावरण संरक्षण के महत्व पर जागरूक किया 
जाएगा। खेलों के माध्यम से नेतृत्व, टीमवर्क और 
अनुशासन को प्रोत्साहित करना है। ‘युवा शक्ति 
मिशन’ प्रधानमंत्री नरेंद्र मोदी के युवा सशक्तिकरण के 
विजन की दिशा में सार्थक पहल है। इसके क्रियान्वयन 
से युवाओं को जनसहभागिता के माध्यम से सामुदायिक 
सेवा में शामिल करके उनमें सक्षम तथा कुशल नेतृत्व 
के गुण विकसित किये जाएंगे।

w डॉ. मोहन यादव की पहल पर शुरू हो रहे स्वामी विवेकानंद युवा 
शक्ति मिशन के तहत सरकार ने पांच स्तंभ तय किए हैं। इनमें संवाद, 
गुणवत्तापूर्ण शिक्षा, सामर्थ्य (क्षमता संवर्धन), उद्यमिता-रोजगार, 
सामाजिक पहल और निगरानी शामिल हैं।

w संवाद स्तंभ के तहत सरकार युवाओं के साथ संवाद स्थापित करेगी। 
यह संवाद डिजिटल और ऑफलाइन प्रणाली से किया जाएगा। उन्हें 
करियर काउंसलिंग दी जाएगी। युवाओं को इस बात के लिए भी 
प्रेरित किया जाएगा कि वे गुणवत्‍ता, उपयोगिता, दक्षता, स्थिरता और 
समयबद्धता का विचार करें।

w मिशन के माध्यम से युवाओं में नेतृत्व की क्षमता को विकसित करने 
के साथ ही उन्हें सामाजिक योगदान के लिए संकल्पित किया जाएगा।

w युवा शक्ति मिशन का उद्देश्य ‘युवाओं’ में शिक्षा, कौशल विकास, 
और सामुदायिक सेवा जैसे प्रमुख नेतृत्व गुणों को विकसित कर उन्हें 
सक्षम बनाना है, जिससे वे प्रदेश के सामाजिक-आर्थिक विकास में 
सक्रिय भूमिका निभा सकें।

w ‘युवा शक्ति मिशन’ के केंद्र में युवा है और वह राष्ट्र की प्रगति के 
केंद्र में भी वही है। इसलिए युवाओं को नेतृत्व सक्षम बनाने के लिये 
आवश्यक संसाधन और अवसर प्रदान करना ही इस मिशन का 
मुख्य उद्देश्य है।

पांच स्तंभ पर आधारित युवा शक्ति मिशन

युवाओं के सशक्तिकरण लिए मध्यप्रदेश सरकार 
शुरू करने जा रही– "युवा शक्ति मिशन' भोपाल । माध्यमिक शिक्षा 

मंडल (माशिमं) की 10वीं व 
12वीं की बोर्ड परीक्षा में डेढ़ माह 
का समय शेष है। ऐसे में माशिमं 
ने प्रश्नों का पैटर्न वेबसाइट पर 
अपलोड कर दिया है। इसमें अंक 
योजना के साथ-साथ हर प्रश्न के 
पैटर्न की जानकारी दी गई है।

प्रत्येक विषय के प्रश्नों का 
पैटर्न और अंक योजना को 
अपलोड किया गया है। इसमें 
10वीं के प्रत्येक विषय का पेपर 

75 अंक और आंतरिक मूल्यांकन 
25 अंक का होगा। वहीं, 12वीं 
का नॉन प्रैक्टिकल विषयों का 80 
अंक और आंतरिक मूल्यांकन 20 
अंक का होगा। वहीं, प्रायोगिक 
विषयों का पेपर 70 अंक का 
होगा और 30 अंक का प्रैक्टिकल 
होगा।

एक ही स्कूल से गायब 
मिले 18 टीचर, नोटिस जारी 
किए - इस बीच, प्रदेश में 
लापरवाह शिक्षकों के खिलाफ भी 

कार्रवाई जारी है। राजगढ़ से खबर 
है कि स्कूल में निर्धारित समय पर 
उपस्थित नहीं होने पर जिला शिक्षा 
अधिकारी करण सिंह भिलाला ने 
शासकीय बालक उमावि करेड़ी 
के 18 शिक्षक-शिक्षिकाओं को 
कारण बताओ नोटिस जारी किए 
हैं। नोटिस में 3 दिवस के अंदर 
जवाब देने के लिए कहा गया 
है। संतोषजनक जवाब नहीं देने 
की स्थिति में एक पक्षीय कार्रवाई 
करने की चेतावनी भी दी गई है।

w इस बार दोनों कक्षाओं के दीर्घ उत्तरीय प्रश्नों के बदले दो अंकों की लघु उत्तरीय प्रश्नों की संख्या ज्यादा 
होगी। वस्तुनिष्ट प्रश्न 30 अंक के होंगे। स्कूलों में सैंपल पेपर से तैयारी कराने के निर्देश दिए गए हैं।

w 10वीं व 12वीं की प्री-बोर्ड परीक्षाएं 16 जनवरी से आयोजित की जाएंगी। स्कूलों में सैंपल पेपर से तैयारी 
कराई जा रही है। अभी छमाही परीक्षा के आकलन के बाद विशेष कक्षाएं लगाई जा रही हैं।

w प्री-बोर्ड परीक्षा के दिन भी कक्षाएं लगाकर सवाल हल कराए जाएंगे। राजधानी के कई स्कूलों में रविवार 
और त्योहार के दिन भी अतिरिक्त कक्षाएं लगाईं जा रही हैं। सीएम राइज स्कूलों में कमजोर विद्यार्थियों को 
चयनित कर उनकी जिम्मेदारी शिक्षकों को अलग से दी गई है।

w सभी स्कूलों में वार्डन शिक्षक को पांच विद्यार्थियों की जिम्मेदारी दी गई है। दोनों कक्षाओं में कमजोर 
विद्यार्थियों को चयनित किया गया है, उनकी विशेष तैयारी कराई जा रही है।

10वीं में 75 और 12वीं में 80 अंक का होगा हर 
पेपर, दो नंबर वाले सवाल ज्यादा पूछे जाएंगे

दीर्घ उत्तरीय प्रश्नों के बदले दो अंकों की लघु उत्तरीय प्रश्न

यौन शोषण मामले में आसाराम को 
राहत, सुप्रीम कोर्ट से मिली जमानत

नई दिल्ली। सुप्रीम कोर्ट ने 
आसाराम बापू को 2013 के रेप 
केस मामले में जमानत दे दी है। 
उसे यह बेल मेडिकल ग्राउंड पर 
दी गई है। हालांकि इस दौरान उसे 
समर्थकों से मिलने की इजाजत 
नहीं है। शीर्ष अदालत ने अपने 
आदेश में कहा कि आसाराम सबूत 
से छेड़छाड़ की कोशिश नहीं करेगा 
और ही किसी समर्थक से मिलेगा। 
जस्टिम एमएम सुंदरेश और 
जस्टिस राजेश बिंदल की पीठ ने 
यह आदेश जारी किया।

बीमारियों का दिया हवाला 
- अदालत ने कहा कि 86 वर्षीय 
आसाराम हृदय रोग के अलावा 
उम्र संबंधी स्वास्थ्य समस्याओं 
से पीड़ित हैं। गांधीनगर कोर्ट 
द्वारा 2023 में दी गई आजीवन 
कारावास की सजा के खिलाफ 
आसाराम ने शीर्ष अदालत में 
अपील की थी। सुप्रीम कोर्ट ने 

इस पर गुजरात सरकार से जवाब 
मांगा था। अदालत ने कहा था कि 
वह मामले को केवल मेडिकल 
ग्राउंड पर देखेगा। इसके पहले 29 
अगस्त, 2024 गुजरात हाईकोर्ट ने 
आसाराम की याचिका खारिज कर 
दी थी।

2013 केस में मिली थी 
सजा - आसाराम को ट्रायल कोर्ट ने 
जनवरी 2023 में दोषी पाया। उसके 
खिलाफ एक महिला ने शिकायत 
दर्ज कराई थी। वह अभी एक अन्य 
रेप केस में राजस्थान की जोधपुर 
जेल में बंद है।

स्वत्वाधिकारी, सम्पादक, प्रकाशक एवं मुद्रक ऐश्वर्य शर्मा के लिए माँ भगवती प्रिन्टर्स बंगला नं. 23, आईडीबीआई बैंक के सामने, नीमच, जिला-नीमच, मध्यप्रदेश से मुदित एवं प्रकाशित। सम्पर्कः 9407423966। सभी विवादों का न्याय क्षेत्र नीमच होगा।

नीमच 6 जनवरी (िनप्र)। 
गुरु राजेंद्र सूरी जी महाराज साहब 
ने जैन समाज की रक्षा के लिए 
अनेक सेवा प्रकल्प पूरे किए थे 
जो आज भी प्रेरणादाई प्रसंग है। 
उन्होंने अभिदान राजेंद्र कोष की 
स्थापना की जो आज भी प्रेरक है। 
गुरु हमारा एक जन्म नहीं अगला 
जन्म भी सुधार देते हैं।गुरु बिना 
जीवन शुरू नहीं होता है। साध्वी 
चारु लता श्री जी महाराज साहब 
ने कहीं। वे श्री पार्श्वनाथ राजेंद्र 
सूरी राजमल पानबाई डूंगरवाल 
चैरिटेबल ट्रस्ट  एवं श्री शंखेश्वर  
पार्श्वनाथ राजेंद्र सूरी नवयुवक 
मंडल के तत्वावधान में श्रीमद् 
विजय राजेंद्र सुरेश्वर जी महाराज 
साहब की 198 में जयंती एवं 118 
पुण्यतिथि पोष सुदी गुरु सप्तमी के 
पावन उपलक्ष्य में श्री शंखेश्वर 
पार्श्वनाथ मंदिर पर त्रिदिवसीय 
कार्यक्रमों की श्रृंखला में 6 जनवरी 
को आयोजित धार्मिक अनुष्ठान में 
बोल रही थी। उन्होंने कहा कि 
पवित्र भाव उत्पन्न होते हैं जीवन 
हीरे जैसा है जिस प्रकार पारसमणी 
लोहे को छुते ही  उसे सोना बना 
देती है उसी प्रकार देवगुरु के 
उपदेशों से हमारे जीवन में संयम 
मार्ग का मार्ग प्रशस्त होता है। रात्रि 

शंखेश्वर पार्श्वनाथ मंदिर पर गुरु सप्तमी पर्व धार्मिक कार्यक्रम में समाज जनों ने उत्साह दिखाया

गुरु बिना जीवन शुरू नहीं होता है - साध्वी चारुलताजी
हवन में विभिन्न मंत्र उच्चार के साथ दी आहुतियां, समाजजन सहभागी बने

भोजन नरक का द्वार है। 
इससे सदैव बचना चाहिए 

बड़े पुण्य से मनुष्य जन्म 
मिलता है इसका सदुपयोग करना 
चाहिए जिस प्रकार राजेंद्र गुरु ने 
आत्म चिंतन किया और समाज 
कल्याण के लिए संयम जीवन 
को अपनाया उससे हमें भी प्रेरणा 
लेना चाहिए और अपने जीवन 
का कल्याण करना चाहिए। इस 
अवसर पर साध्वी  प्रियदर्शना 
श्री जी महाराज साहब की शिष्या 
साध्वी सरल स्वभावी हित दर्शना 
श्रीजी, साध्वी मधुर गायिका चारु 
दर्शना श्री जी महाराज साहब का 
सानिध्य मिला।श्री संघ अध्यक्ष 
राजेंद्र डूंगरवाल, नवयुवक मंडल 
अध्यक्ष मनीष मारू,महिला मंडल 
अध्यक्ष सरिता कटारिया ने संयुक्त 
रूप से बताया कि प्रथम दिवस 4 
जनवरी शनिवार को सुबह 6:30 
बजे आरती प्रभु भक्ति गुरु भक्ति 
एवं मेहंदी वितरण राजेंद्र सूरी 
आराधना भवन पर आयोजन 
किया गया था। जिसके धर्म 
लाभार्थी अजीत कुमार अंकित, 
कनिष, निश्रित गांधी परिवार 
थे। सभी लाभार्थी परिवार का 
सम्मान किया गया। महिला मंडल 
पदाधिकारीयों द्वारा साध्वी महाराज 

साहब को कामली वैरा कर 
आशीर्वाद ग्रहण किया गया।इस 
अवसर पर  राजेन्द्र दादा का पूजा 
हवन यज्ञ आयोजित किया गया। 
विधि कारक पंकज जैन जार्डा 
द्वारा  मंत्र उच्चार के साथ यज्ञ में 
आहुतियां दिलवाई गई।

कार्यक्रम की पावन श्रृंखला 
में गुरु सप्तमी महा महोत्सव की 
श्रृंखला में 6 जनवरी सोमवार 
सुबह सुबह 7:45 बजे राठौर 
परिसर पर नवकारसी आयोजित 
हुई जिसके लाभार्थी गिरिराज सिंह 
पंचम सिंह आयुष सोनी परिवार 
थे। कार्यक्रम की पावन श्रृंखला 
में सुबह8 बजे नवकारसी 9 बजे 
मंदिर से  रथयात्रा 10:30 बजे 
शंखेश्वर पार्श्वनाथ मंदिर में पूजा 
अर्चना के बाद प्रारंभ हुई जो नगर 
के प्रमुख मार्गो से होती हुई पुनः 
शंखेश्वर पार्श्वनाथ मंदिर पर 
पहुंचकर धर्म सभा में परिवर्तित 
हो गई। 

रथ यात्रा शंखेश्वर पार्श्वनाथ 
की प्रतिमा को चांदी के रथ में 
फूलों से श्रृंगारित  किया गया । 
बैण्ड बाजों पर राजेंद्र सूरी के 
जीवन चरित्र पर आधारित विभिन्न 
भजनों की स्वर लहरिया बिखर 
रही थी। गुरु गुण अनुवाद अमृत 

प्रवचन सभा आयोजित की गई। 
विभिन्न धार्मिक चढावे की बोलीया 
लगाई गई  जिसमें समाज जनों ने 
उत्साह के साथ सहभागिता निभाई 
।सुबह 11:30 बजे जैन भवन पर 
आयम्बिल,  दोपहर 12:30 बजे 
राठौर परिसर में स्वामी वात्सल्य 
स्नेह मिलन समारोह आयोजित 
किया गया। सोमवार 6 जनवरी 
दोपहर 12:39 बजे राजेंद्र सूरी 
ग्रुरु पद महा पूजन का आयोजन 
किया जिसके धर्म लाभार्थी 
राजमल सुशील राजेंद्र प्रसाद 
तन्मय जयवर्धन इवान डूंगरवाल 
परिवार थे। 

कार्यक्रम में विधि कारक पंकज 
जैन झारडा थे तथा अंग रचना 
गजेंद्र संजय चंडालिया नीमच द्वारा 
किए गई । कार्यक्रम का शुभारंभ 
गुरु राजेंद्र सूरी जी महाराज साहब 
के चित्र पर माल्यार्पण एवं दीप 
प्रज्वलित कर अतिथियों द्वारा 
किया गया। स्वागत भाषण अध्यक्ष 
राजेंद्र डूंगरवाल ने दिया।कार्यक्रम 
में तनुषा डूंगरवाल, विधि कोठारी 
द्वारा आज किरने मेरे अंगना आई 
है स्वागत गीत प्रस्तुत किया। 
कार्यक्रम का संचालन संगीता 
जारोली ने किया तथा आभार 
अरुण चौरडिया  ने व्यक्त किया।

नीमच । सेंटर ऑफ़ इंडियन 
ट्रेड यूनियन्स सीटू के प्रदेश 
कार्यकारी अध्यक्ष  सिंह ठाकुर ने 
आज जारी एक प्रेस नोट में बताया 
कि माननीय म. प्र. उच्च न्यायालय 
की इंदौर खंडपीठ द्वारा गत 3 
दिसम्बर 2024 को न्यूनतम वेतन 
की पुनरीक्षित दरों के भुगतान पर 
लगे स्थगन को समाप्त कर दिए 
जाने के एक माह बाद भी म. प्र. 
शासन की ओर से बढ़ी हुई दरों से 
वेतन भुगतान हेतु कोई निर्देश जारी 
नहीं हुए है । 

एक माह से ज्यादा समय होने 
के बाद भी निर्देश जारी न करने पर 
सेन्टर ऑफ इंडियन ट्रेड यूनियन्स 
(सीटू) के प्रदेश महासचिव 
प्रमोद प्रधान की ओर से वरिष्ठ 
अधिवक्ता श्री बाबूलाल नागर ने 

कल 6 जनवरी 2025 को प्रमुख 
सचिव (श्रम) व श्रमायुक्त म. प्र. 
को नोटिस दे कहा है कि अगर तुरंत 
आदेश जारी नहीं हुए तो माननीय 
उच्च न्यायालय की अवमानना की 
कार्रवाई सीटू की ओर से प्रारंभ की 
जाएगी ।  ज्ञातव्य हो कि सीटू इस 
कानूनी लड़ाई में पक्षकार के रूप में 
शामिल है ।

सीटू प्रदेश अध्यक्ष रामविलास 
गोस्वामी कार्यकारी अध्यक्ष शैलेंद्र 
सिंह व महासचिव प्रमोद प्रधान 
ने  मध्य प्रदेश सरकार पर आरोप 
लगाया है कि माननीय उच्च 
न्यायालय के स्पष्ट आदेश के 
बाद भी बढ़ी हुयी दरों से भुगतान 
सम्बन्धी निर्देश जारी न करना प्रदेश 
के 25 लाख से ज्यादा श्रमिकों व 
कर्मचारियों के जीवन पर न सिर्फ 

कुठाराघात है बल्कि नियोजकों 
के हित साधने की बेशर्मीपूर्वक 
कारगुजारी है । सीटू नेताओं ने 
स्पष्ट किया कि सीटू ने श्रमिकों 
के हितों के संरक्षण के लिए प्रमुख 
सचिव (श्रम) व श्रमायुक्त म. 
प्र. को यह कानूनी नोटिस देने के 
साथ समूचे प्रदेश में मैदानी संघर्ष 
भी तेज करने का निर्णय लिया है 
। सीटू नेताओं ने कहा कि प्रदेश 
स्तर पर अन्य श्रमिक व कर्मचारी 
संगठनों को एकजुट कर संघर्ष तेज 
करने हेतु भी सीटू ने पहल करने 
का निर्णय लिया है ।

सीटू जिला समिति के  
कार्यकारी अध्यक्ष किशोर जवेरिया 
जिला महासचिव सुनील शर्मा 
कार्यकारी महासचिव पंकज नागदा 
ने कहा है कि प्रदेश की भाजपा 

सरकार के मुख्यमंत्री प्रदेश के 
खजाने से सैकड़ों करोड़ खर्च 
कर इन्वेस्टर मीट आयोजित कर 
खरबों-खरब की जमीनें, प्राकृतिक 
संसाधन आदि कॉर्पोरेट्स के 
हवाले करने के साथ उन्हे करों में 
अकल्पनीय रियायतें भी दे रहे है, 
पर वही मुख्यमंत्री प्रदेश के लाखों 
मजदूरों व कर्मचारियों का वैधानिक 
न्यूनतम वेतन की वृद्धि तक को 
रुकवाए हुए है । नेताओं ने प्रदेश 
के मजदूरों व कर्मचारियों से अपील 
की है वे प्रदेश सरकार के इस 
मजदूर विरोधी रवैये के खिलाफ 
सीटू के मैदानी संघर्ष में भागीदारी 
करें । विज्ञप्ति में बताया गया है 
कि शीघ्र ही सीटू राज्य स्तर पर 
मैदाने व कानूनी लड़ाई की विस्तृत 
योजना घोषित करेगी ।

सीटू ने प्रमुख सचिव (श्रम) व श्रमायुक्त को 
न्यायालय की अवमानना का नोटिस दिया

बड़ी हुई दर से न्यूनतम वेतन नहीं देने से मजदूर कर्मचारियों मेंभारी रोष

मंदसौर । नगरपालिका अध्यक्ष 
श्रीमती रमादेवी बंशीलाल गुर्जर 
उपाध्यक्ष श्रीमती नम्रता प्रीतेश 
चावला राजस्व एवं बाजार समिति 
की प्रभारी श्रीमती कौशल्या बंधवार 
एवं मुख्य नगरपालिका अधिकारी 
सुधीर कुमार सिंह द्वारा बताया गया 
कि नगरपालिका परिषद मंदसौर 
द्वारा करदाताओ की सुविधा के 
लिए वार्ड वार संपत्तिकर शिविर का 
आयोजन किया जा रहा है जिसके 

तहत दिनांक 8 एवं 9 जनवरी 
2025 को वार्ड क्रमांक 6 7 एवं 
9  स्थान-कंबल केंद्र रोड कुंदन 
मेडिकल के पास नई आबादी पर 
शिविर लगाया जाएगा 

अतः उक्त वार्ड के समस्त 
करदाताओं से अपील की जाती है 
कि शिविर में आकर अपने भवन 
भूखंड दुकान इत्यादि का टैक्स 
जमा कराकर नगर विकास में 
अपना सहयोग प्रदान करें ।

नीमच । जिले में अवैध खनिज 
उत्खनन एवं परिवहन पर सख्ती 
की जाए। ट्रेक्टर ट्राली के माध्यम 
से किए जा रहे अवैध खनिज 
परिवहन एवं ओव्हर लोडिंग के 
विरूद्ध सख्त कार्यवाही की जाए। 
यह निर्देश कलेक्टर हिमांशु चंद्रा ने 
मंगलवार को कलेक्टोरेट सभाकक्ष 
नीमच में खनिज, आबकारी, खाद्य 
सुरक्षा, खाद्य नागरिक आपूर्ति 
अधिकारी एवं औषधी निरीक्षक 
की संयुक्त बैठक में विभागीय 
समीक्षा करते हुए दिए। बैठक 
में अपर कलेक्टर श्रीमती लक्ष्मी 
गामड़, अतिरिक्त पुलिस अधीक्षक 
नवलसिह सिसोदिया एवं अन्य 
अधिकारी उपस्थित थे ।

बैठक में कलेक्टर ने जिला 
खनिज अधिकारी को अवैध 
उत्खनन एवं रैती के अवैध 
परिवहन पर कार्यवाही तेज 
करने और अवैध उत्खननकर्ता 
एवं परिवहनकर्ताओं के विरूद्ध 
कार्यवाही करते हुए प्रकरण बनाने 
के निर्देश दिए। उन्होने कहा, कि 
जिला खनिज अधिकारी नवीन 
गौण खनिज खदानों के लिए 
स्थान चिन्हित कर नवीन खदानो 
के प्रस्ताव तैयार कर एक माह 

प्रस्तुत करें। साथ ही वर्तमान सभी 
खदानों का भौतिक सत्यापन कर 
प्रतिवेदन प्रस्तुत करें। कलेक्टर ने 
निर्देश दिए, कि ट्रेक्टर ट्राली के 
माध्यम से शहर में अवैध रूप 
से रैती का परिवहन करने वालों 
के विरूद्ध कार्यवाही कर ट्रेक्टर 
ट्रालियों से अवैध खनिज परिवहन 
बंद करवाएं ।

बैठक में मिलावट से मुक्ति 
अभियान के तहत की जा रही 
जॉंच कार्यवाही की प्रगति की 
समीक्षा में कलेक्टर ने खाद्य सुरक्षा 
अधिकारी को निर्देश दिए कि वे 
जिले में संचालित होटल, रेस्टोरेंट, 
भोजनालय एवं कैफे का समय-
समय पर निरीक्षण एवं जांच कर, 
यह देखे, कि उनमें गुणवत्तापूर्ण 
खाद्य सामग्री उपलब्ध कराई 

जा रही है या नहीं? यदि किसी 
संस्थान में खाद्य सुरक्षा से संबंधित 
मानकों को पालन नहीं किया जा 
रहा हो, तो संबंधित के विरूद्ध 
नियमानुसार कार्यवाही की जाए। 
कलेक्टर ने नापतोल अधिकारी 
को निर्देश दिए कि वे बाट एवं 
माप अधिनियम के तहत नापतोल 
उपकरणों का सत्यापन सुनिश्चित 
करें और समय-समय पर दुकानों, 
संस्थानों पर नापतोल उपकरणों 
की जॉंच करें। बैठक में खाद्य 
सुरक्षा अधिकारी यशवंत कुमार 
शर्मा, जिला आपूर्ति अधिकारी 
आर.एन.दिवाकर, जिला खनिज 
अधिकारी आरीफ खान, सहायक 
जिला खनिज अधिकारी गजेन्द्र 
डाबर सहित विभिन्न विभागों के 
अधिकारी उपस्थित थे। 

नीमच । जिला 
प्रशासन द्वारा जिले 
में बांछड़ा समुदाय 
के उत्थान, कल्याण 
एवं स्वरोजगार 
उपलब्ध कराने के 
लिए संचालित पंख 
अभियान के तहत कलेक्टर हिमांशु 
चंद्रा के मार्गदर्शन मे मध्यप्रदेश डे 
राज्य ग्रामीण आजीविका मिशन 
तहत सोमवार से ग्राम पंचायत चल्दू 
में समुदाय विशेष की महिलाओं 
(बाछड़ा) समुदाय एवं अन्य 
महिलाओं के लिए पांच दिवसीय 
बंधेज प्रशिक्षण कार्यक्रम आयोजित 

खनिज के अवैध उत्खनन एवं परिवहन 
पर सक्त कार्यवाही की जाए - चंद्रा

पंख अभियान के तहत समुदाय विशेष की महिलाएं 
सीख रही है स्कार्फ एवं हेंड नेपकिन बनाना

राजस्व वसूली शिविर आज 
नई आबादी में लगेगा

12.44 करोड़ रुपयों की काउंटिंग हुई पूरी, 2 दिनों तक 
गिनती चलने का अनुमान, सोने-चांदी का तोल भी बाकी

चित्तौड़गढ़ । श्री सांवलियाजी 
में मंगलवार को 4 करोड़ 68 
लाख 10 हजार रुपयों की गिनती 
हुई है। अब तक कुल 12 करोड़ 
44 लाख 79 हजार रुपयों की 
गिनती हो चुकी है। अभी भी 2 
और राउंड की काउंटिंग होने का 
अनुमान है। ऑफिस में आए मनी 
ऑर्डर, चेक और ऑनलाइन रुपयों 
के साथ-साथ सोने चांदी का तोल 
भी बाकी है।

12.44 करोड़ तक हो चुकी 
है गिनती - मेवाड़ के आराध्यदेव 
श्री सांवलियाजी में मंगलवार सुबह 
11 बजे राजभोग आरती के बाद 
दानपात्र से निकली राशि की गिनती 
शुरू की गई। शाम तक लगभग 4 

करोड़ 68 लाख 79 हजार रुपयों 
की काउंटिंग हुई। पहले राउंड में 
लगभग 3 करोड़ रुपए की काउंटिंग 
हुई थी। वहीं, सोमवार को दूसरे 
राउंड में 4 करोड़ 76 लाख 69 
हजार रुपयों की गिनती हुई थी। अब 
तक कुल 12 करोड़ 44 लाख 79 
हजार रुपयों की गिनती हो चुकी है। 
अभी अगली काउंटिंग बुधवार को 
की जाएगी। अनुमान है कि 2 दिन 
और तक यह काउंटिंग जारी रहेगी। 
दानपात्र के अलावा मनीऑर्डर, 
ऑनलाइन जमा राशि का भी 
हिसाब होगा। इसके अलावा सोने 
चांदी का भी तोल किया जाएगा।

29 दिसंबर को खुला था 
भंडार - 29 दिसंबर को भंडार 

खोलने के बाद अचानक से भीड़ 
बढ़ गई थी। 2 बजे के अंदर ही 
काउंटिंग बंद कर रुपयों को बोरों 
में भरकर सुरक्षित रख दिया गया 
था। इतने दिनों तक साल के अंत 
में और साल के पहले हफ्ता होने 
के कारण भक्तों की भीड़ भी काफी 
रही। इसी कारण से गिनती को 
टाला गया। काउंटिंग के दौरान मंदिर 
मंडल के अध्यक्ष भैरूलाल गुर्जर, 
सदस्य संजय मंडोवरा, भैरूलाल 
सोनी, अशोक शर्मा, श्रीलाल 
पाटीदार, नायब तहसीलदार शिव 
शंकर पारिक, संस्थापन अधिकारी 
लेहरी लाल धनगर, मंदिर प्रभारी 
राजेंद्र शर्मा, सुरक्षा प्रभारी भैरू गिरी 
गोस्वामी मौजूद थे।

नीमच । धीरज धर्म मित्र और 
नारी की परीक्षा विपत्ति के समय 
होती है । संसार में सच्चे मित्र 
दुर्लभ होते हैं ।मित्र चाहे कैसा भी 
हो संकट के समय मित्रता निभाकर 
मित्र की सहायता करें वही सच्चा 
मित्र होता है। अपने मित्र को गलत 
मार्ग से छुड़ाकर सन्मार्ग की ओर 
ले जाए वही सच्चा मित्र होता है।

यह बात राष्ट्रीय अटल गौरव 
पुरस्कार से सम्मानित भागवत 
आचार्य पंडित गोविंद उपाध्याय 
नृसिंह मंदिर मनासा वालों ने कहीं। 
वेअग्रवाल समाज बघाना एवं 
राधिका मंडल के संयुक्त तत्वाधान 
में बघाना स्थित फतेह चौक गोपाल 
मंदिर के प्रांगण में आयोजित श्रीमद् 
भागवत ज्ञान गंगा के  विश्राम दिवस 
बोल रहे थे। उन्होंने कहा कि मित्र 
हो तो कृष्ण सुदामा जैसा। कृष्णा 
ने ब्राह्मण सुदामा मित्र को सबके 
सामने अपने गले से लगाया। 

अपने राज सिंहासन पर बिठाया 

और मान सम्मान दिया। सुदामा 
की दशा देख कर कृष्ण करुणा 
से भर गए और  आंखों से आंसू 
बहने  लगे।श्री कृष्ण ने गरीब मित्र 
सुदामा के चरण अपने आंसुओं से 
धुलाएं तो यह मार्मिक दृश्य देखकर 
रुक्मिणी भाव विहल हो गई यह 
प्रसंग सुन कर सभी श्रद्धालु भक्त 
भाव विहल हो गए थे। श्री कृष्ण 
ने मुठ्टी चावल के बदले तो राज 
संपत्ति सुख वैभव सब कुछ प्रदान 
किया था और अपने मित्र की 
सहायता की थी। तीसरी मुट्ठी के 
चावल खाने लगे तो रुक्मणि ने 

रोक दिया था युवा वर्ग को कृष्ण 
सुदामा की मित्रता से प्रेरणा लेनी 
चाहिए और अपने मित्र की संकट 
की घड़ी में सहायता करनी चाहिए 
तभी मित्रता सच्ची कहलाती है। घर 
परिवार में सुख समृद्धि सुख वैभव 
सब हो तो पितरों की स्मृति में 
धार्मिक कथाएं व यज्ञ आदि पुण्य 
परमार्थ के सेवा कार्यआयोजित 
करवाना चाहिए।

दान करने से धन की शुद्धि 
होती है। श्री कृष्ण ने जो गीता में 
कहा वह करना चाहिए श्री राम ने 
जो कर्म किया   है वह सभी को 

करना चाहिए।श्री कृष्ण ने स्वयं 
ग्वालपाल बन कर संसार को गौ 
सेवा का संदेश दिया।मित्र, गुरु, 
मंदिर,संत के यहां खालि हाथ नहीं 
जाना चाहिए।

कुछ न कुछ तो ले जाना 
चाहिए।महाराज श्री ने भागवत 
कथा के मध्य नारद मुनि 
द्वारकापुरी, शिशुपाल, सुदामा 
सुशिला, सुकदेव, राजा परिक्षित, 
युधिष्ठर,भीम व जरासंध वध 
सहित विभिन्न धार्मिक संस्कारों 
के वर्तमान परिपेक्ष्य में महत्व 
प्रतिपादित किया। इस अवसर पर 

श्रीमद् भागवत पोथी पूजन आरती 
में अग्रवाल समाज बघाना, अहीर 
टाइगर्स ग्रुप के पदाधिकारियों द्वारा 
भागवत आचार्य पंडित गोविंद 
उपाध्याय महाराज एवं उनके संगीत 
कलाकारों की टीम का शाल श्रीफल 
से सम्मान किया गया। आरती के 
बाद प्रसाद वितरण किया। श्रीमद् 
भागवत ज्ञान गंगा 1 से 7 जनवरी 
तक प्रतिदिन दोपहर 2 से 5 बजे 
तक फतह चौक बघाना स्थित 
गोपाल मंदिर के प्रांगण में पंडित 
गोविंद उपाध्याय जी के श्री मुख से 
प्रवाहित हुई।

संकट में साथ दे वही सच्चा मित्र होता है - गोविंद उपाध्याय

मंदसौर । कांग्रेस पार्टी पूरे प्रदेश में अपने संगठन में गांव 
से लेकर शहर तक बदलाव करने जा रही है इसी कड़ी में 
संगठनात्मक चुनाव को लेकर कार्यकर्ताओं से परिचर्चा के 
लिए आज पूर्व मंत्री व जिला कांग्रेस प्रभारी श्री जयवर्धन 
सिंह मंदसौर जिले की सुवासरा विधानसभा में दौरे पर थे । 
श्री जयवर्धन सिंह ने सीतामऊ ब्लॉक व कयामपुर - नाहरगढ़ 
ब्लॉक की संयुक्त बैठक शगुन गार्डन सीतामऊ पर ली । यहां 
पर श्री जयवर्धन सिंह जी का पुष्पमाला से स्वागत सीतामऊ 
ब्लॉक अध्यक्ष सुरेश पाटीदार व कयामपुर नाहरगढ़ ब्लॉक 
अध्यक्ष ओमप्रकाश राठौर के साथ साथ विधानसभा प्रत्याशी 
रहे श्री राकेश पाटीदार ने भी स्वागत किया । वही इसी दौरान 
सुवासरा ब्लॉक व शामगढ़ ब्लॉक की बैठक जैन दादावाड़ी 

सुवासरा पर रखी गई थी इस बैठक पारीचर्चा में श्री जयवर्धन 
सिंह जी का पुष्प माला से स्वागत सुवासरा ब्लॉक अध्यक्ष 
कृपाल सिंह सोलंकी व शामगढ़ ब्लॉक कांग्रेस अध्यक्ष 
कमलेश जायसवाल ने किया ।  इस दौरान चारों ब्लॉक 
कांग्रेस की बैठक परिचर्चा में कार्यकर्ताओं का गांव गांव से 
हुजूम उमड़ पड़ा । दोनों ही बैठक परीचर्चा के अवसर पर 
कार्यकर्ताओं को संबोधित करते हुए श्री जयवर्धन सिंह जी ने 
कहा कि संगठन में जमीनी कार्यकर्ताओं को संगठन में मौका 
दिया जाएगा ,इसमें भी उन कार्यकर्ताओं को प्राथमिकता दी 
जाएगी जो एक विचारधारा से परिवार के साथ कांग्रेस पार्टी 
से जुड़े हुए हैं । संगठन में गठन को लेकर श्री जयवर्धन सिंह 
जी ने कहा कि किसी भी संगठन पर नियुक्ति कार्यकर्ताओं 

की सहमति के बाद ही की जाएगी ।  श्री जयवर्धन सिंह ने 
कहा कि पहले गांव के पोलिंग व पूरी विधानसभा के पोलिंग 
सहित पूरी विधानसभा क्षेत्र को संगठन स्तर पर मजबूत किया 
जाएगा । निष्क्रिय लोगों को अब पद नहीं मिलेंगे । इस दौरान 
आपके साथ जिला कांग्रेस अध्यक्ष व विधायक श्री विपिन 
जैन मंदसौर लोकसभा से प्रत्याशी रहे श्री दिलीप सिंह गुर्जर 
व सुसनेर विधायक भेरू सिंह बापू , सुवासरा विधानसभा 
प्रत्याशी रहे श्री राकेश पाटीदार भी थे ।

इस दौरान श्री जयवर्धन सिंह जी ने कांग्रेस पार्टी के चारों 
ब्लाकों के कार्यकर्ताओं से संगठन में दावेदारी करने वालों से 
से आवेदन भी लिए और सभी कार्यकर्ताओं से आवेदन के 
साथ विनम्रता से बात की ।

संगठन में जमीनी कार्यकर्ताओं को पार्टी मौका देगी - जयवर्धन सिंह

नीमच । देश 
के अमर वीर 
शहीदों के आत्म-
बलिदान को 
नमन कर कृतज्ञता 
प्रकट करना तथा 
उनके परिजनों को 
सर्वोपरि सम्मान देना, प्रत्येक नागरिक 
का नैतिक दायित्व है, क्योंकि वीरों के 
बलिदान में परिवार का अति महत्वपूर्ण 
योगदान होता है । हमारी आने वाली 
युवा पीढ़ी को वीरों की शहादत के प्रति 
गौरव की अनुभुति होनी चाहिए । यह 
सबके लिए प्रेरणास्त्रोत है और उनका 
जज्बा आज के युवाओं में देश के 
लिए कुछ कर गुजरने की भावना पैदा 
करता है।  स्मरण रहे कि कर्तव्य की 
बलि वेदी पर अपने प्राणों को सर्वस्व 
न्यौछावर करने वाले मध्य प्रदेश के 
रतलाम शहर के निवासी सीआरपीएफ 
के अमर वीर बलिदानी सिपाही चम्पा 
लाल मालवीय तथा राजगढ़ जिले के 
ग्राम शहीदाबाग निवासी सिपाही अम्बा 
राम मालवीय ने वर्ष 2013 में  क्रमश: 
112 बटालियन व 133 बटालियन में 
तैनाती के दौरान आज ही के दिन 
झारखण्ड के लातेहार जिले के बरडी 
थाना क्षेत्र में अमवतिकर इलाके में 
माओवादियों से डटकर मुकाबला 
करते हुए माँ भारती की सेवा में अपने 
प्राणों को आहुति दी थी। इसी कडी 
में सीआरपीएफ मुख्यालय, नई दिल्ली 

के दिशा-निर्देशों 
के अनुपालन 
में ग्रुप केन्द्र, 
स ी आ र प ी ए फ , 
नीमच द्वारा 
अप्रतिम पहल 
करते हुए उन 

शहीदों की पुण्य तिथि पर उनके स्मरण 
तथा शहादत को नमन करने हेतु 
मंगलवार को ग्रुप केन्द्र सीआरपीएफ 
नीमच के डीआईजी श्री राम कृष्ण 
के कुशल मार्गदर्शन एवं क्रमश: 
उप निरीक्षक इन्द्रासन सिंह तथा उप 
निरीक्षक शंभू राम स्वामी के नेतृत्व 
में सीआरपीएफ ने वीर बलिदानी के 
गृह निवास पहुँचकर शहीद के सम्मान 
में उनके गृह निवास पर कार्यक्रम का 
आयोजन किया। 

इस मौके पर रतलाम के स्थानीय 
विधायक मथुरा लाल धामर, सरपंच 
श्रीमती मीराबाई गोस्वामी, एसएचओ 
विष्णु दयाल जोशी  तथा  राजगढ़ के 
नगर निगम उपाध्यक्ष निलेश वर्मा, 
सरपंच कैलाश, एसएचओ रामेश्वर 
मिश्रा सहित स्थानीय गणमान्य 
नागरिक तथा परिजनों की सादर 
उपस्थिति में, सीआरपीएफ की ओर 
से श्रद्धासुमन अर्पित कर दो मिनट 
का मौन धारण कर उनकी आत्मा 
की शांति हेतु प्रार्थना करते हुवे उनके 
परिवारों के प्रति गहरी संवेदना प्रकट 
की गई। 

सी.आर.पी.एफ ने शहीद के 
बलिदान को किया नमन

किया जा रहा हैं। 
इस प्रशिक्षण में 
स्व-सहायता समुह 
की महिलाओं 
द्वारा उत्साहपूर्वक 
प्रशिक्षण प्राप्त किया 
जा रहा हैं। समुदाय 

विशेष की महिलाओं ने मंगलवार 
को इस प्रशिक्षण में स्कार्फ एवं हेंड 
नेपकिन बनाना सीखा हैं। कार्यक्रम मे 
मास्टर ट्रेनर मोहमद आसिफ बढ़वाला 
उज्जैन द्वारा प्रशिक्षण दिया जा रहा है ।


